
Lo viatge dins lo temps  

Nos vaquí en 2019 dins la vila de Besièrs dins lo sud de França. Axel e son melhor amic son 
tranquilament a la PS4. Mas Axèl es fòrça malaut doncas decidís d’anar en cò  del mètge que li 
fa una ordonnancia. Passa a la farmacia per recuperar lo tractament e s’apercep qu’una de las 
potingas prescrichas  aviá estat cambiada per un generic.
Arribat a l'ostal pren son tractament e se remembra de çò que lo mètge li aviá dich :
«POTINGAS A EFIÈCHES SECONDARIS» 
Mas s’inquièta absoludament pas. Una ora après Axel comença d’ avèr lo cap que vira, lo ventre 
que li dòl, alara decidís de s’alongar un pauc e s’endormís. 
Subitament dobrís los uèlhs : èra defòra, un pauc destimborlat ; se lèva panicat e s’apercep que se
tròba en realitat sus una remòrca o puslèu una carreta de palha. Vei lo menaire d'aquela carreta 
dins un acotrament plan curiós : pòrta un casc de fèrre, una túnica blanca, un plastron de fèrre 
emai ten  una lança. Axel s'avisa qu’èra en plen centre de Roma facia al Colisée. Doncas se ditz 
que se tròba en cò dels Romans dins l’Antiquitat levat qu’ Axèl, tot d’un còp, ausís sonar un 
portable…Realisa qu’es pas dins l’Antiquitat mas plan dins una epòca futurista ! alavètz 
demanda confirmacion al menaire de la carreta que li respond subte qu’èran en 2119…
 Axel se demandèt çò que s’anava passar per el e son avenidor !


